
NOTANDA

Viginti quinque ante annos in lucem prodiit primus fasciculus « Ana-
lectorum Ordinis S. Basilii Magni », sub directione R. P. Josaphat Skru.
ten OSBM, in mundo doctorum historiographorum nostroram temporum
optime noti, cuius studio et opere, — collaborantibus aliis in historio-
graphia Europae orientalis optime meritis wiris, — « Analecta OSBM »
per decennia modo mom pericdico edebantur. Editio haec anno solum-
modo 1941 bello universali impedita fuit. Et tantum anno 1949 — quin-
to post primum fasciculum lustro elapso — novus «Analectorum OSBM»
fasciculus apparuit, qui simul Seriei Secundae primus computatur,

Novam Seriem « Analectorum OSBM » inchoando, utile videtur
fore, si Seriei Primae fructus in unum colligantur, quod bene « Indice
Analectorum OSBM » assequi potest. Index huiusmodi etiamsi non se-
cundum omnes partes perfectus essel, suis commodis non carebit. Erit
quasi epilogus Seriei Primae et introductio in Seriem Secundam « Ana.
lectorum OSBM». Et hoc modo tum antiquis tum novis « Analectorum
OSBM » lectoribus utilis erit.

Nam ex una parte cum ipsa res, quae hisce sex voluminibus tracta-
batur, tum etiam numerus et nomina in « Analectis OSBM » collaboran-
tium, « Analecta OSBM » lectoribus novis commendabunt. Ex altera par.
te lectoribus antiquis Index hic Seriem Primam, eius nempe materiam
recapitulabit. ,

Dispositio « Indicis » — simplicissima, sed nihilominus — utilis;
valor vero practicus unicuique usu patebit,

Fatendum desiderari « Indicem analyticum ». Sed defectus hic fa-
cile explicari potes cum circumstantiis temporum et difficultatibus typo-
graphiae, tum etiam ipsa « Analectorum OSBM » Seriei Primae materia.

Postpositis hisce ommibuls considerationibus, in: nostro « Indice »
elenchus articulorum, documentorum, rerum miscellanarum nec non bi-
bliographiae (ordine alphabetico) praebetur. Etiam ecatalogus Collabo-
rantium, in fine positus, eorumque scientificum contributum in Prima
Serie (1924-1949) « Indicem generalem » bene complet.

Fiat « Index » hic nostris antiquis lectoribus in nostra Prima « Ana.
lectorum OSBM » Serie dux, novis vero lectoribus Seriei Secundae
utinam vices Seriei Primae, quae omnino exhaurita est, supplere posset.

« Analectorum OSBM » Moderator.








































































